
Макалада мектепте окутуунун салттуу жана инно-

вациялык ыкмалардын артыкчылыктарына салыштыруу 

жүргүзүлдү. Башталгыч класстардын математика сабак-

тарында интерактивдүү технологияларды пайдалануунун 

мааниси ачыкталып берилген. Педагогикалык практикада 

жакшы баалуулукка ээ болгон окутуунун интерактивдүү 

технологияларга жүргүзүлгѳн теориялык талдоо мындай 

инновациялык усулдар кенже окуучулардын таанып-билүү 

ишмердүүлүгүнѳ инсандык-багытталган мамилени жүзѳгѳ 

ашырууга баштапкы база болоорун кѳрсѳттү. Бул кѳз ка-

раштан алганда тѳмѳнкү позициялар: кызматташтык, 

окуучунун активдүүлүгү, жамааттагы ишмердик, дидак-

тикалык оюндар, математикалык диктант, менталдык 

арифметика, окутуунун эвристикалык ыкмаларын жана 

башка ушуларга сыяктууларды пайдалануу ѳзгѳчѳ кызыгуу-

ларды туудурат. Инновациялык ыкмаларды ишке ашыруу 

жолдоруна мисалдар келтирилди жана элементардык 

математиканын дидактикалык бирдиктерин ирилешти-

рүүгѳ кѳнүл бѳлүндү.  

Негизги сѳздѳр: окутуу, салттуу усулдар, инновация-

лык ыкмалар, интерактивдүү технологиялар, башталгыч 

мектеп, математиканы окутуу, кызматташтык, дидак-

тикалык бирдиктер, ирилештирүү. 

В статье проведено сравнение преимуществ примене-

ния традиционных и инновационных приемов обучения в 

школе. Раскрыто значение использования интерактивных 

технологий на уроках математики в начальных классах. 

Проведенный теоретический анализ известных и хорошо 

зарекомендовавших себя в педагогической практике инте-

рактивных технологий показал, что инновационные мето-

дики могут служить начальной базой для реализации лич-

ностно-ориентированного подхода к познавательной дея-

тельности младших школьников. Особый интерес с этой 

точки зрения представляют такие позиции, как сотрудни-

чество, активность ученика, деятельность в команде, ди-

дактические игры, математический диктант, ментальная 

арифметика, использование эвристических методов обуче-

ния и другие. Показаны примеры путей применения иннова-

ционных приемов и уделено внимание укрупнению дидакти-

ческих единиц элементарной математики. 

Ключевые слова: обучение, традиционные методы, 

инновационные методы, интерактивные технологии, на-

чальная школа, преподавание математики, сотрудничест-

во, дидактические единицы, укрупнение. 

The article compares the advantages of using traditional 

and innovative methods of teaching at school. The importance 

of using interactive technologies in mathematics lessons in 

primary classes is revealed. The theoretical analysis of well-

known and well-proven interactive technologies in pedagogical 

practice has shown that innovative methods can serve as an ini-

tial basis for the implementation of a personality-oriented app-

roach to the cognitive activity of younger schoolchildren. Of 

particular interest from this point of view are such positions as 

cooperation, student activity, team activity, didactic games, ma-

thematical dictation, mental arithmetic, the use of heuristic tea-

ching methods, and others. Examples of ways to apply innova-

tive techniques are shown and attention is paid to strengthening 

the didactic units of elementary mathematics. 

Key words: teaching, traditional methods, innovative me-

thods, interactive technologies, primary school, mathematics 

teaching, collaboration, didactic units, consolidation. 

Жалпысынан алганда инновациялык процесс деп 

– биз жаңылыктардын пайда болушу (жаралышы), тү-

зүлүшү (иштелип чыгышы), өздөштүрүлүшү, колдо-

нулушу жана жайылтылышы боюнча болгон ком-

плекстүү ишмердүүлүктү түшүнөбүз. Учурда окуу 

процессине ишмердүүлүктүн ушул саналып көрсө-

түлгөн түрлөрүнүн бардыгы киргизилген болсо, анда 

ал инновациялык окутуу деп аталат. Эгерде ишмер-

дүүлүктүн аталган түрлөрү тарбиялоого же өстүрүп 

өнүктүрүүгө, же башкарууга киргизилсе, анда алар 

тиешелүү түрдө инновациялык тарбиялоо, же иннова-

циялык өнүктүрүү, же инновациялык башкаруу бо-

лот. 

Инновациялык окутууда жаңылыктар окуу мате-

риалынын мазмунуна да ошондой эле окутуунун 

методдору менен формаларына да киргизилиши мүм-

күн. Эгерде инновациялык окутууну анын масштабы 

(көлөмү) боюнча бөлүштүрүп карасак, анда жаңы-

лыктар киргизүү: же жалпы эмес айрым (локалдуу); 

же модулдук (мисалы предметтердин бир тобуна, 

бирдей жаш курактагы окуучулардын тайпасына 

ж.б.,у. сыяктууларга тиешелүү өз ара байланышкан 

айрым жаңылыктардын комплекси); же системалык 

(бүткүл мектепти камтыган) формада болушу ыкты-

мал. 

Инновациялык технологияларды, мисалы: цикл-

дүү-блоктук, түрдүү деңгээлдик, модулдук ж.б.у.с. 

интерактивдүү окутуунун конкреттүү механизмдери 

деп эсептөөгө болот. Инновациялар адамдын дүйнөгө 

жасоочу мамилелеринин бүткүл системасын өзгөртүп 

кайра кура тургандыгын түшүнүү өтө маанилүү. Ин-

новациялык окутуунун стратегиясы мугалим менен 

окуучунун ишмердүүлүктөрүн бирдиктүү өнүктүрүү-

нүн генералдык жалпы программасына байланышкан 

Азыркы күндө окутуунун традициялык жана иннова-

циялык стратегиялары орун алат. 

Бул стратегияларда «Мугалим-окуучу» мамиле-

леринин стили жана ошондой эле окутуунун максат-

тарына, мазмунуна, методдору менен формаларына 

коюлуучу дидактикалык талаптарга болгон көз ка-

раштар бири-бирине таптакыр карама-каршы. Ошон-

дуктан инновациялык окутууга өтүү үчүн милдеттүү 

бир нече шарттар сөзсүз аткарылууга тийиш.  

Мугалим окуучулар менен мамилешүүнүн бел-

гилүү демократиялык стилин билүүгө тийиш, ал 

ошондой эле сабактын структуралык элементтерине 

коюлуучу башкы дидактикалык негизин түзөт жана 

ал окутуунун (сабактын) теориясы менен методикасы 

жөнүндөгү базалык билимдерди мугалимдин милдет-

түү түрдө өздөштүрүүсүнө минималдуу-зарыл дең-

гээлди, мамлекеттик стандарты боюнча аныкталат. 

Мына ушуга байланыштуу традициялык жана инно-

вациялык окутуудагы сабактардын анализин баян-

доого өтөлү. 

Интерактивдүү ыкмалардын бири глобалдуу би-

лим берүү болуп эсептелет [1, 15-б.]. Ал дүйнөдө 

бардыгы байланыштуу дегенге негизделет: бири-бири 

менен адамдардын коомдоштуктары, табигаттын ку-

булуштары, өткөн мезгил, азыркы учур жана болочок, 

дүйнөнүн өнүгүүсү жана социалдык адилеттүүлүк 

байланышта; болочокто туруктуу өнүгүү ар бирибиз-

ден көз каранды. Аны окуучуларды интеллектуалдык, 

эмоционалдык, дене, моралдык жана руханий жактан 

бир учурда өнүктүрүү аркылуу аларды тез өзгөртүп 

туруучу, өтө татаал, ар кыл маданияттуу жана өз ара 

көз каранды болгон дүйнөдө жашоого мүмкүн болу-

шунча сапаттуу даярдоого багытталган билим берүү-

гө карата комплекстүү мамиле катары да караса бо-

лот. 

Жөнөкөй сөз менен айтканда интерактивдүү оку-

туу – бул мугалим менен окуучунун максаттуу өз ара 

пикир алмашып аракеттенишүү процесси. Бул про-

цесс окуучунун мугалимге дароо жооп берүү реакция-

сы менен, башкача айтканда түз жана тескери байла-

ныштардын үзгүлтүксүз болуп турушу менен кошто-

лот. 

«Интерактив» деген сөз англис тилинен келген. 

Мында inter – өз ара (взаимный), akt – иш аракет де-

гендерди түшүндүрөт. Демек, жалпысынан алганда 

интерактив – бул өз ара иш аракет, тагыраак айтканда 

– өз ара байланышкан иш аракет. Кимдердин байла-

нышы жөнүндө кеп болуп жатат? Албетте, мугалим-

дин жетектөөсү астында окуучулардын өз ара каты-

шуусу аркылуу иш-аракеттерди жүргүзүп, билим 

алып жаткан процесс жөнүндө сөз болуп жатат.  

Кызматташтыктын педагогикасы окутуу процес-

синин катышуучуларынын арасындагы байланыштуу 

катыштар (кызматташтык), окуучулардын коркуу се-

зимдеринен арылтуу, өзүнө өзү ишенүү, өзүнүн оюн-

дагысын тандап алуу мүмкүнчүлүгүн түзүү, өзүн-өзү 

баалоо жана өзүнүн иш-аракетин талдай билүү, ком-

форттуу шартта окуп-үйрөнүүнү уюштуруу, ар бир 

балага көңүл буруу, жекече мамиле жасоо идеясы [2]. 

Ал ошол системасынын негизги талабында чагылды-

рылган: окутууга ишмердүүлүк мамилесин жүзөгө 

ашыруу. Ишмердүүлүк мамилеси, балдарды тажрый-

ба аркылуу окутуу идеясы интерактивдүү окутуунун 

негизинде жатат. Окуунун активдүү иш-аракети, баш-

калар менен болгон катнашуусу, аңгемелешүүсү, тал-

куулоосу, ой бөлүшүүсү интерактивдүү окутуунун 

предмети. Мындай жагдайда мугалимдин ашыкча ак-

тивдүүлүгү азайып, ага жетектөөчү гана рол ыйгары-

лат [3]. Андыктан, иштин башында төмөнкү жалпы 

эрежелерди түшүндүрүп, ошол эрежелерге баш ийүү 

жакшы: 

- бири-бирин уга билүү; 

- ар бир бала өзүнүн оюн тартынбай айтуусун, ал 

үчүн класстагылар бири-бирин кагып, силкип, шыл-

дыңдап туруусу орун ээлебеши керек; 

- топтогулар бири-бирине жардам берүүлөрү 

тийиш, түшүнбөгөндөргө түшүндүрүүгө аракеттениш 

керек; 

- теманы айтып берүүгө топтогу балдардын ба-

ры ирети менен катышуу (кээ бирде бир эле окуучу 

сүйлөп, калгандары унчукпай олтурушат). 

Илим катарында, айрыкча кийинки 50-60-жыл-

дын ичинде математика кеӊири таралып, илимдин 

жана ѳӊдүрүштүн ар түрдүү тармактарында колдону-

лушка ээ болгон илимдердин катарына кошулду. 

Математика азыркы учурда ѳтѳ тездик менен коомдун 

дээрлик бардык тармактарында ѳз ордун ийгиликтүү 

таап жаткан маалыматтык технологиялардын жана 

жабдуулардын теориялык негизин түзүүдѳ. Ушул 

жагдайга байланыштуу орто мектепте, анын ичинде 

башталгыч класстарда математика предметин окутуу-

га ѳзгѳчѳ кѳнүл бѳлүнүп, математикалык маданият 

жалпы интеллектуалдык маданияттын маанилүү бѳ-

лүгү болуп калганы кашкайган чындык болуп калды. 

Анда окуучулардын математикалык билимдеринин 

сапатын, б.а. толук, ийкемдүү, оперативдүү, ан сезим-

дүү жана бышык болушуна жетишүү математика му-

галиминен ар бир сабагындагы башкы дидактикалык 

максат болуп калууга тийиш экедиги, дайыма кѳнүл-

дүн борборунда болушу абзел. 

Кѳрсѳтүлгѳн дидактикалык маанилүү маалымат-

тарды иш жүзүнѳ ашырууда башталгыч мектептин 

окуучуларына программада белгиленген математика 

боюнча окуу материалдарын ѳздѳштүрүү денгээли 

жогорку сапатта болушу, алгачкы бѳлүмдѳрүн түшү-

нүү менен ѳздѳштүрүүсүнѳ жетишүү чон мааниге ээ 

экенин мугалим дайыма эсинде сактоого тийиш. 

Анткени, окутуу практикасы жана методикалык изил-

дѳѳлѳр кѳрсѳткѳндѳй окуучулардын кийинки класс-

тардагы окуу материалдарын ѳздѳштүрүү денгээли-

нин сапаты түздѳн-түз башталгыч класстардын алгач-

кы сабактарындагы окуучулардын таанып-билүү иш 

аракеттеринин так, даана жана илимдин жетишкен-

диктерин эске алуу менен уюштурулушуна жана анын 

натыйжасына түздѳн-түз кѳз каранды болот [4]. 

Башталгыч класстарда математика курсун оку-

туунун методикасын иштеп чыгуу И.Б.Бекбоев, Н.И. 

Ибраева, М.И.Моро, А.М.Пышкало, М.А.Бантова, 

Н.Б. Истомина сыяктуу окумуштуулар зор салым ко-

шушту [2]. Атап айтканда негизги окуу объектисинен 

болгон натуралдык сандарды номерлѳѳнүн жана 

арифметикалык амалдарды окутуу технологияларын 

предметтик мазмунун жана окуучулардын таанып-би-

лүү ѳзгѳчѳлүктѳрүн эске алуу менен иштеп чыгышып, 

алардын негиздүү сунуштары практикада кенири 

колдонууга ээ болуп, окуучулардын билимдеринин 

сапаттуу болушуна жардам берүүдѳ. Ошондуктан бул 

сунуштар жалпыланган мүнѳздѳ берилгендиктен, 

программанын конкреттүү бѳлүмдѳрүн, темаларын 

окутуунун методикасын инновациялык технология-

лардын сунуштарына таянуу менен иштеп чыгуу за-

рыл болууда. 

Мектеп математикасын (анын ичинде баштал-

гыч класстарда) окутууда колдонууга мүмкүн болгон 

айрым жаңы технологияларга, интерактивдүү ыкма-

ларга токтололу. 

Маалымат берүүчү схемалардан пайдаланып 

окутуу усулу. Математиканы окутууда айрым темала-

рына тиешелүү дидактикалык маалымат берүүчү сиг-

нал-схемаларды түзүп, алардан схемалуу пайдалануу 

усулу да чоң мааниге ээ. Мындай схемалар көрсөтмө 

курал катары гана пайдаланылбай окуучулардын бай-

коо, ой жүгүртүү, өз алдынча иштөө мүмкүнчүлүк-

төрүн ээ боло тургандай мүнөздө колдонулат [5, 6]. 

Мисалы 4-класстын математикасында үч бурч-

тук жөнүндөгү негизги маалыматтарды берүү аяк-

тайт. Окуучулардын бул маанилүү фигура жөнүндөгү 

билимдерин системалаштыруу жана жалпылоо макса-

тында, үч бурчтуктун, жактарынын узундуктары жана 

бурчтарынын чоңдуктары боюнча жүргүзүлгөн или-

мий классификациясын берүү максатка ылайык. Бул 

учурда жактарынын узундуктарын негиз кылып 

алынганда, ар түрдүү жактуу жана тең капталдуу үч 

бурчтуктар деген эки түрүн алабыз (тең жактуулар, 

тең капталдуулардын жеке учуру болот, себеби ар 

кандай тең жактуу үч бурчтук тең капталдуу болот, 

бирок бардык эле тең капталдуулар тең жактуу эмес). 

Ал эми бурчтарынын чоңдуктары боюнча тар 

бурчтуу, тик бурчтуу жана кең бурчтуу деген үч не-

гизги класска бөлүнөөрүн окуучулар өздөрү негиздеп 

берүүсү максатка ылайык. Ошол эле учурда класси-

фикациялык схема боюнча тапшырмаларды да берүү-

гө болот. Мисалы, эмне үчүн кең бурчтуу тең жактуу 

үч бурчтук болушу мүмкүн эмес? Тик бурчтуу үч 

бурчтук тең жактуу болушу мүмкүнбү? ж.б. 

Ушуну менен катар эле математикалык мазмун-

дагы дидактикалык оюндары, ишкер оюндарын уюш-

туруп окутуу – окутуунун активдүү усулу болуп сана-

лат. Окуучуларды окутуу процессине активдүү ка-

тыштырууда, окууга кызыктырууда дидактикалык, 

математикалык күрөш, матхоккей, матфутбол, мате-

матик-учкуч, математик-художник, математик-изил-

дөөчү ж.б.у.с. оюндарды математика сабактарында 

уюштуруу менен материалдын өздөштүрүлүшүн кам-

сыз кылууга болот. Математикалык диктант, матема-

тикалык аңгемелешүү, математикалык дил-баян, мен-

талдык арифметика ыкмаларынан пайдалануу оку-

туунун максаттарына жетишүүгө олуттуу салым ко-

шот. Мисалы, 3-класстын математика курсунун үчүн-

чү бөлүмүн окуп үйрөнүүнү аяктагандан кийин “Үч 

орундуу сандарды кошуунун жана кемитүүнүн жол-

дору” деген темада чакан билдирүү дил баян жаз-

дырууга же доклад даярдатууга болот. Натыйжада 

окуучулар көп орундуу сандарды кошуунун жана ке-

митүүнүн ар түрдүү учурларына талдоо жүргүзүү ме-

нен төмөнкү бир катар маанилүү корутундуларга ке-

лишет: 

а) мамыча түрүндө кошуу жана кемитүү сандар-

ды разряддык бирдиктердин суммасы түрүндө жазуу 

мүмкүнчүлүгүнө негизделген; 

б) тиешелүү разряддын бирдиктеринин суммасы 

10дон ашкан учур бир орундуу сандардын суммасын 

табууга негизделген; 

в) разряддын суммасы 10дон ашкан учур сандын 

разряддын составын түшүнүүгө негизделген; 

г) көп орундуу сандарды кошуу жана кемитүүдө 

сандын курамын түшүндүрүү колдонулат. 

Дидактикалык бирдиктерди ирилештирүү техно-

логиясы. Ирилештирилген дидактикалык бирдик – 

информациялык жалпылыкка ээ болгон логикалык ар 

түрдүү элементтерден турган окуу процессинин 

клеткасы болуп эсептелет. 

Ирилештирилген дидактикалык бирдик система-

луу жана бүтүндүүлүк, убакыт өтүшү менен сакталуу 

жана эске тез түшүрүү жөндөмдүүлүк сапаттарына ээ. 

Бирдиктерди ирилештирүү жетиштүү кеңири жалпы 

түшүнүк, ал окутууда өз ара бири-бири менен байла-

нышкан төмөнкү конкреттүү мамилелерди талап 

кылат: 

 өз ара байланыштуу амалдарды, операция-

ларды, функцияларды, теоремаларды, түшүнүктөрдү 

бирге жана бир убакытта окутуу; 

 маселелерди (теңдемелерди, барабарсыздык-

тарды ж.б.) түзүү жана чыгаруу процесстеринин 

бирдиктүүлүгүн камсыздоо; 

 математикалык билимдердин татаал жараты-

лышын ачуу, билимдердин системалуулугуна жети-

шүү ж.б. 

Ушулар менен катар башталгыч класстарда ма-

калада баяндалып өткөн методдордун логикалык 

негиздерин окуучуларга түшүндүрүү жана алардын 

колдонуусуна жетишүү маанилүү. Бул учурда алар 

негизги методдорду колдонууну аң-сезимдүү ишке 

ашырылып, натыйжада активдүүлүк жана өз алдын-

чалуулук камсыз болот.  

Жыйынтыктап айтканда, мектеп математикасы-

нын түшүнүктөрүн калыптандырууда жана мисал, 

маселелерди чыгарууда окуучулардын акыл ишмер-

дүүлүгүнүн, активдүүлүгүнүн, алардын демилгелүү-

лүгүн жана жогорку деңгээлдеги өз алдынчалуулугун 

камсыз кыла турган инновациялык окутуу метод-

дорун билгичтик менен пайдалануу билим алуу про-

цесстин натыйжалуулугун жогорулатууда чоң маани-

ге ээ болот. 

